


Шəңгерей Сейіткерейұлы Бөкеев (1847, Батыс 
Қазақстан облысы Орда қаласы — 1920, Батыс 
Қазақстан облысы Ақбақай елді мекені) — 
ақын.
Өмірбаяны[өңдеу]
Бес жасында ата-анасы қайтыс болып, жетім 
қалады. Бірақ ағаларының қамқорлығымен 
білім алған. Орынбор кадет корпусында, 
Астрахан гимназиясында оқыған. Орыс тілін 
үйреніп, əдебиет пен мəдениетке ден қояды.[1]

Сарытау (Саратов) мен Самара аралығындағы 
ата қонысы — Көлборсыда өмір кешеді. Бөкеев 
аңшылық-саятшылықты, табиғат сұлулығын, əн-
күйді, көркем сөз өнерін ұнатады, өлеңдер 
жазады.





.

1917 жылы Көлборсыдан 
көшіп, қазіргі Тайпақ 
ауданына келеді. Бөкеев 
шығармалары 1911 — 12 
жылы “Шайыр”, 
“Көксілдер”, 1926 жылы 



1934 жылы жеке жинағы шығады. Одан кейінгі 
жылдарда шығармалары оқулықтар мен жинақтарда 
жарияланып отырды. Бөкеев — Еуропа əдебиетінен 
сусындап, қазақтың суырып салма поэзиясы дəстүрін 
жазба əдебиетке ұластырған ақын. Уақыт, заман, өмір, 
табиғат, ғылым, өнер туралы толғанады. “Өмірдің өтуі”, 
“Ғылым”, “Эдисон”, т.б. өлеңдері өзгермелі, өтпелі 
өмірдің заңдылығын ежелгі қазақ поэзиясының ең 
құнарлы сөздерімен, əсерлі суреттерімен бейнелейді. 
Бөкеев поэзиясында парасатты, ойлы дала қазағының 
ой-қиялы, ақын өмір сүрген дəуірдің алуан сырлары 
шебер өрнектелген. Бөкеев халық өмірімен біте 
қайнасып, араласып отырған. Ол Ғ. Қарашевті ауыл 
балаларына оқытушы етіп ұстайды.



 Оған орыс тілін үйретіп, орыс роман, 
повестерін мазмұндап береді. Ғұмар оны 
малшы шаруаларға əңгімелеп отырады. Бөкеев 
ел аузындағы əдеби мұраларды жинақтап, оны 
бастырып шығаруға қамқорлық жасайды. 
Жазықсыз жапа шеккен бұқара халық өкілдеріне 
(мысалы, Кубала ақын, т.б.) қол ұшын беріп, 
қолқабыс жасайды, Оралда “Қазақстан” 
газетін шығарысуға ат салысады. Бөкеев — 
қазақ поэзиясында өзіндік өрнегі айқын ақын. 
“Үш ғасыр жырлайды” жəне “Бес ғасыр 
жырлайды” топтамаларына өлеңдері енген.



Шəңгерей – ХІХ ғасырдың екінші жартысы мен ХХ 
ғасырдың басында қалыптасып, дамыған қазақ жазба 
əдебиеті өкілдерінің бірі. Ол Батыс Қазақстан 
облысының қазіргі Орда ауданында, Жасқұс құмында – 
хан ордасында дүниеге келген. Жəңгір ханның 
немересі. Ақын өзінің бір өлеңінде «Алпыс бөлме, жүз 
есік» көк орданың ішінде дүниеге келгенін айтады. 
Əкесі Сейіткерей Шəңгерей бес жасқа келгенде 
қайтыс болған. Бірақ жас Шəңгерей ауқатты ортада 
жетімдік көрмей өседі. Жасынан оқып, білім алады. 
Өнерге, өлең сөзге жас кезінен əуестенеді. Ордадағы 
медресені бітіріп, мұсылманша білім алғаннан кейін, 
Астраханьдағы реальды училищиге түседі. Одан кейін 
Орынбордағы Кадет корпусында екі жыл оқиды. Орыс 
тілін үйреніп, орыс əдебиеті, мəдениетімен танысады.



Самар губерниясында (қазіргі Куйбышев облысы) 
бітімші сот (мировой судья) болып жұмыс істейді. 
Əділдік жолын іздеу, шындықты қорғау жолындағы ой-
санасы осы тұста қалыптасқан сияқты. Ол əкімшілік-
төрешіл биліктің зорлық, алдау, парашылдық сыр-
сипатын көріп, бұл жұмыстан бойын аулақ салуды 
ойлайды. Сөйтіп, біраз жыл қызмет істегеннен кейін 
қызметін тастап, өз еліне келеді. Бұдан кейін кеңсе 
жұмысына араласпай, патша тарапынан дворян атағын 
алып, Самар губерниясындағы дворяндар тізіміне 
тіркеледі де, еңбекпен, өнермен шұғылданады. Орданың 
Жəнібек жағындағы Көлборсы деген жерді өз меншігі 
етіп, сол кездегі орыс помещиқтері сияқты тұрақ жай 
тұрғызады. Онда ағаштан, тастан сəулетті үйлер, мектеп, 
медресе, мешіт салғызып; туыстарының балаларын 
оқытады. Бау-бақша, алма ағашын ектіріп, егін салады. 
Асыл тұқымды мал өсіреді.



Шəңгерей ашқан мектепте білікті мұғалімдер жұмыс істейді. 
Сондай бала оқытқан, білімді əрі талапты мұғалімнің бірі көрнекті 
ақын Ғұмар Қараш (1876-1921) еді. Ол Шəңгерейді аға тұтып, жиі 
араласып тұрады. Шəңгерей оның ой-өрісінің кеңеюіне, орыс 
əдебиетімен танысуына ерекше ықпал етеді. Ғ. Қараш «Жəңгір 
ханның немересі, сұлтан Шəңгерей Сейіткерейұлына» деген 
толғауында:
Алғыр жүйрік сұлтаным,
Ақылың жетіп алысқа
Ілгеріні болжадың.
Болжағанның белгісі,

Атаңнан мұра қалған су —
Көлборсыны меншіктеп,

Жағасынан жер алдың...
Кешегі өткен бабаңыз —
Хан Жəңгірден үлгі алдың, —
деп жырға қосқа. Сонымен қатар Шəңгерейдің ақындығын, тілге 
шешендігін, сөз асылын қадірлеген көсемдігін, серілігін тамаша 
суреттеген. Бұл толғауы ақынның 1914 жылы Уфада шыққан «Аға 
тұлпар» жинағында жарияланған.



Ғылымға ұмтылушы жастарға 
Шəңгерейдің үлгі еткені – Бұхарда, 
Казанда оқып келген қазақ-татар 
молдалары емес, дүние жүзіне əйгілі 
ғалымдар. Ол атақты ағылшын 
ғалымы Эдиссонды (1847-1931) үлгі 
етеді. Эдиссон Томас Алва – 
американың атақты физигі, 
электротехника мен байланыс 
жөнінде көп жаңалықтар ашып, 
түрліше құрал-аспаптар ойлап 
шығарған ғалым.



Бір күнде, жас көңілім, судай тастың
Бір күнде, жас көңілім, судай тастың,
Тасқындап кемеріңнен шалқып астың,
Төрт бұрышын дүниенің көрмей болжап,
Қиялмен көк қақпасын барып аштың.
Сидырып асқар тауды уысыңа,
Жүзіне алмас қылыш табан бастың.
Күркіреп қара бұлт жасын атса,
Отына жетіп барып құшақтастың.
Мұхитта нəн балықтай кезген көңілім,
Тұмсығың тимей тасқа неге алжастың?
Шұлғанып жүн - жабағы, қыл - қыбырғы,
Бұрынғы өз жолыннан неге адастың?
Ай, көңілім, сен өтпей - ақ қорлық табар,
Қара жер қойнын ашса, ғазиз басым!






